13 OKTOBER 2011

VRYDAGBRIEF 19 VAN 2011

Geagte Ouers

MATRIEKAFSKEID

Hierdie glansgeleentheid het plaasgevind op die voorlaaste dag van die derde kwartaal en was ‘n onvergeetlike aand. Dankie aan elke graad 11-leerder, -ouer en me. Pienaar en Peters vir die voorbereidings en die tref van al die reëlings. 

Die gaste is bederf aan tafel by ŉ straatkafeetjie op ŉ Griekse eiland. Omring met seilbote, palmbome, blomme en Griekse musiek kon die gaste behaaglik terugsit en die Mediterreense atmosfeer geniet. Dansers het die vrolike Zorba-klanke na vore gebring en het die getrou aan die tradisie ‘n paar wit borde gebreek. Van die ouzo-skemerkelkie, heerlike spyskaart tot die aromatiese koffiegeure het van dié aand ŉ baie spesiale geleentheid gemaak.
VRYSTAAT KRIEKETPROEWE

Na afloop van die vakansie se proewe in Bloemfontein is die volgende seuns in provinsiale spanne ingesluit wat gedurende die Desember-vakansie aan verskillende toernooie:  
Vrystaat Platteland 0/15 : Kevin Pretorius en Angelo Pienaar. 
Vrystaat Platteland 0/17 (Nasionale week) : Danie van Heerden.
Vrystaat Platteland 0/19: Ferdie Smith en Marco Engels. 
Baie geluk, Seuns! 

BUITELUGSKOOL EN AKADEMIESE TOER

Indien daar nog enigeen van u is wat bereid is om sommige leerders wat nie hierdie geleenthede wil misloop nie, maar doodeenvoudig nie die finansies het om saam te gaan nie, is u welkom om my te skakel. Dankie dat ek vrymoedigheid kan neem om u te nader in hierdie verband
PRYSUITDELINGSFUNKSIE
Ons jaarlikse prysuitdelingsfunksie vind plaas op Donderdag, 20 Oktober 2011 om 18:30 in die skoolsaal. Dit beloof om weereens ‘n spogaand te wees waartydens u, as ouer, die geleentheid kry om die volledige prentjie van ‘n jaar in die geskiedenis van HSH te sien. Moet dit asseblief nie misloop nie.

POWERADE-PROJEK

Ons het ‘n paar weke gelede vir elkeen van ons leerders ‘n bottel Powerade en ‘n Volksblad persent gegee. Die versoek wat ons tot hulle gerig het is om – oor ‘n tydperk van 36 dae – elkeen ten minste R36 se kleingeld in die bottel te plaas. Dit sal aan ons die bedrag van ± R10 000 in die sak bring. Ons wil hierdie geld aanwend om ons tennisbane se drade op te knap. Die projek kom op Maandag, 17 Oktober 2011,  tot ‘n einde. Help asseblief u kind om met kleingeld uit u huis vir ons skool “grootgeld” in te bring!

BOORGAT

Van Rensburg Bore het onderneem om ‘n donasie van R10 per meter aan die skool te skenk vir elke gat wat hulle boor en u Hoërskool Hennenman as verwysing opgee. Baie dankie vir hulle bereidwilligheid om betrokke te raak by ons skool. Ondersteun hulle asseblief!
KERKDIENS VIR MATRIEKS 2011

Ons wil graag vir die matrieks van 2010 baie sterkte toewens met die Senior Sertifikaat Eksamen waarmee hulle binnekort begin. Ons beste wense en gebede vergesel julle in hierdie tyd. Ek dink die beste manier om sterkte te sê, is tydens die kerkdiens wat die gemeenskap vir die matrieks en hulle ouers hou op Woensdag, 19 Oktober 2011, om 18:30 by Wes-gemeente. 

DOKUMENTE AANGEHEG
Saam met die Vrydagbrief word die volgende dokumente aangeheg:

1. Rapport (word Vrydag uitgegee)
2. Dissiplinêre rekord (word Vrydag uitgegee)
3. Skoolrekening 

Bestudeer hierdie dokumentasie asseblief deeglik. Bespreek die rapportpunt en dissiplinêre rekord met u kind. Aangesien ek elke leerder in die skool se rapport persoonlik onder oë gehad het, is daar sekere aannames wat ek wil maak.

Dikwels loop ‘n swak rapportpunt hand aan hand met :

· huiswerk wat nie gedoen is nie. 

· werksopdragte wat nie ingehandig word nie.

· skooldae en/of periodes wat “geslip” word.

U, as ouer, het ‘n massiewe rol om te speel deur te sorg dat bogenoemde aspekte nie die ingesteldheid van u kind is teenoor sy skoolwerk nie. Hanteer hierdie drie negatiewe aspekte tuis uit en sien hoe u kind se punte verbeter!   

DISSIPLINE KWEEK SUKSES!

Nico Pretorius 

SKOOLHOOF
